
Virgge: Giellarádevadde (julevsáme) 

Virggesadje: Árran julevsáme guovdásj, Ájluovtan Hábmera suohkanin  

Barggehábme: Fássta  

Virggeoasse: 100% 

Åhtsåmájggemierre: 27.11. 2025  

Le gus dujna miella julevsámegielav nannit ja åvddånahttet? Árran almot geldulasj 

ja ájnas virgev giellaguovdátja fáhkajådediddjen, nav ruvva gå máhttelis.   

Fáhkajådediddjen giellaguovdátjin le dån ájnas gå galggap háldadit ja åvddånahttet 

julevsámegielav Árranin. Dárbbo l nannit vaj julevsámegiella åvddån bájkálasj, 

guovlolasj ja nasjåvnålasj dásen, ja sihtap vijdedit dárbov ja virggáj biedjat sierra 

barggoguojmev guhti máhttá oassálasstet guhkesájggásasj fágalasj 

giellaåvddånibmáj. Virgge vaddá máhttelisvuodav nannit julevsámegielav 

Sámedikke sebrudakdahkamusáj milta, ja giellaguovdátja Árrana ájggomusá milta 

mij gullu digitalisierima lassánibmáj ja jåksåmmærráj. 

Dahkamusá:  

• Åvdåsvásstádusáv válldet ieme giellaarenájs    

• Koordinerit, jådedit barggijt ja oatsodit ieme vuododuvvam gielladåjmajt 

duon dán áldardásen, nav gå Rádnastallam, Giellaåvddågåvå ja Dåjmalasj 

sijdda, ja gárvedit ja tjadádit ådå giellaarenájt.     

• Gárvedit ja tjadádit giellakursajt   

• Gullut oassen Árrana åvddånbuktemjuohkusij    

• Digitalisierit giellaressursajt ja gielajn barggat le guovdátjin Árrana 

strategijjas mij gullu ådåájggásasj tjoavddusijda. Bargguj gullu åvddånahttet, 

almodit ja bisodit sisanov nehtan ja sosiála mediájn mij guosská giellaj.  

• Jårggålit tevstaj ja kvalitehtav tjårggit.  

• Álkkes ássjegiehtadallam.  

• Fáhkagasskasasj giellabarggo guovdátja sisbielen 

• Muhttijn iehketbiejvijt barggat.  

 

Máhtudagá:  

Dån gut åtså viertti:  

• Hiebalgis universitehta/allaskåvllååhpadusáv ja binnemusát 30 

oahppotjuokka julevsámegielan.  

• Åhttse julevsámegielajn vuostasjgiellan hiebalgis åhpadusájn, valla hiebalgis 

åhpadusá dagi aj árvustaláduvá.  

• Åtsådallamav tækstabuvtadimijn, korrekturlåhkåmijn jali jårggålimijn 

julevsámegielas ja julevsámegiellaj.   

• Vuodotjehpudagáv IT:jn ja máhttet digitála ræjdojt adnet.  

Ávkálasj jus dujna li aj:  

• Pedagogihkalasj máhtudahka ja åtsådallama kursajs jali åhpadusás.  

• Buorre máhtudahka sámegielas ja kultuvras.  

• Guoskavasj åtsådallama, degu prosjæktabarggo jali barggo almulasj 

háldadusán.  

  

Persåvnålasj máhtukvuohta:  

Mij åhtsåp duv gænna l berustibme julevsámegielav åvdedittjat ulmmelasj ja 

iesjrádálasj bargo baktu. Dån váldá åvdåsvásstádusáv ietjat ássjesuorgen, ja sæmmi 

bále árvvon aná aktisasjbargov ja oassálastá juohkusin. Dån guládalá tjielggasit ja 

buoragit, tjálalattjat ja njálmálattjat, julevsámegiellaj ja dárogiellaj - ja sidá 

vájmmelis láhkáj dájt tjehpudagáj baktu julevsámegielav ja identitiehtav nannit. 

Persåvnålasj máhtukvuohta gájbbeduvvá bargon.   

Árranin doajvvop moattebelakvuodav mij vaddá midjij vijddásap perspektijvajt, ja 

barggoguojme iesjgeŋga åtsådallamij ja fáhkakombinasjåvnåj viehkedi mijáv ájn 

buorep tjoavddusijt gávnnat dåjmajn sebrudagán. Mij bádtjip gájkka dågålasj 

åhttsijt åhtsåt, berustahtek sjierves, álldaris, doajmmamáhtudakvuodas jali 

etnisitiehta duogátjis. Sávvap aj duv åtsåtjit juska i máhte vuosedit avtaraják virgev.  

Fállap:  

• Miellagiddis ja målsudahkes virgge persåvnålasj ja fágalasj máhttelisvuodajt 

åvddånahttet stuorra fágalasj gåbddudagájn.  

• Viehkedit ávkálasj prosjevtajt ma li ájnnasa julevsámegielav bisodit ja 

åvddånahttet.  

• Mij berustip barggobirrasav ásadit gånnå gájka soapptsu ja åvddåni, ja mij 

barggap vaj buoredip aktisasjbargov ja soapptsomav.  

• Buore pensjåvnnå- ja loahpádusårdniga almulasj dievnastuspensjåvnå 

KLP:ajn, 3 % gessusijn.  

• Gájka gudi årru suohkanijn SGD guovdásjdásen 5 ja 6 máhtti oadtjot sihkastit 

25 000 kråvnå åhpadusvielges jahkáj. Hábmera suohkan le akta dájs 

suohkanijs.  

• Máhttelisvuohta l åhtsåt mánájgárddesajev suohkanin jali Viejega AS majt i 

dárbaha mákset.  

• Buorre barggoájggeårniga hiebadahkes ájgijn.  

• Bálggá sjiehtadusá milta.  

Ietjá diedo:  

Gájka gudi virgev åhtsi hæhttuji digitálalattjat åhtsåt: ebb@arran.no. Tjále 

tiebmásuorgen ”Åhtsåmus giellaguovdátjij.” Tjuovvusij viertti biedjat åhtsåmgirjev, 

CV:av, guoskavasj oahppoduodastusájt ja ietjá barggoduodastusájt. 

Oahppoduodastusájt ja/jali karaktierragirjev viettja Duodastusportálas 

(Vitnemålsportalen). Jus la dujna åhpadus ålggorijkas, de viertti NOKUT dåhkkidit. 

mailto:ebb@arran.no

Jus dujna l dárbbo diedojt maŋŋela sáddit, de máhtá dajt rádjat åvddål åhtsåmájgge 

vássá. Mij árvustallap dåssju åhtsåmusáv mij la boahtám åhtsåmájggáj.  

Ájnas la vuosedit gåktu duv máhtudahka ållit dajt gájbbádusájt dán almodusán. 

Almulasj åhttselissta almoduvvá maŋŋela gå åhtsåmájggemierre l vássám. Jus i sidá 

ietjat namáv dan lisstaj, de hæhttu dáv tjielggit åhtsåmgirjjáj. Dån oattjo diedov jus 

ij dåhkkiduvá.  

Árran julevsáme guovdásj AS la nasjonalalásj sáme institusjåvnnå, mij galggá 

sihkarasstet, åvddånahttet ja bisodit julevsáme kultuvrav, gielav ja sebrudakiellemav. 

Ietjas dåjmajn galggá institusjåvnnå måvtåstuhttet birrasav åvddånahttet, bájkálasj 

sáme árvoj ja árbbedábij milta, ja risstalasj kulturárbev vieledit. Lågå ienebuv dåjmaj 

birra mijá næhttabielen: arran.no.   

Gatjálvisá virge birra máhtá buktet direkterraj Filip Mikkelsenij, mobijlla 950 86 

409 jali fáhkajådediddje åvddånbuktem Emilie Bergland Bakklund, mobijlla 915 96 

108.    

 

 


